
Cul-fhiosrachadh mu leirmheasan adhartais
Come-pairtichean a’ cho-sgrudaidh

Anns an Ogmbhios 2023 dh’iarr Ministearan na h-Alba gun stitireadh Luchd-sgrudaidh
a’ Churaim na h-ath-sgrudaidhean adhartais air taic is dion inbheach ann an co-
obrachadh le Leasachadh Curam-slainte na h-Alba agus Luchd-sgrudaidh Poilis an
Righ an Alba. Bha iad sin co-cheangailte ri sia com-pairteachasan air feadh na h-Alba
far an do sheall am program sgrudaidh againn aig ire 1 eadar 2020 agus 2023 gun
robh laigsean mora ann a bha na bu mhotha na na neartan.

Focas a’ cho-sgrudaidh

Is e adhbhar nan sia sgrudaidhean seo aig sgioba nan co-sgrudaidhean barantas a
thoirt seachad mun ire is gu bheil adhartas air tachairt anns na sgirean com-
pairteachas seo’.

Cod-cleachdaidh air urachadh

Chaidh an cod-cleachdaidh uraichte fo Achd Taic agus Dion Inbheach (Alba) 2007
fhoillseachadh san luchar 2022. Bu choir com-pairteachasan a bhith air an stivireadh
cod-cleachdaidh ur a chur an gniomh airson nan cuisean a chaidh a sgrudadh san ath-
sgrudadh adhartais seo.

Doigh-obrach a’ cho-sgrudaidh
Tha am modh-obrach airson nan sia Iéirmheasan adhartais seo a’ gabhail a-steach:

Mion-sgrudadh air fianais taice ann an sgriobhainnean agus aithris seasamh
chuimsichte air a chur a-steach le gach com-pairteachas. Tha an fhianais seo a’
buntainn gu sonraichte ri raointean airson leasachadh a chaidh a chomharrachadh ann
an aithisgean sgrudaidh ire 1.

A’ leughadh sampall de chlaran slainte, poilis, agus obair shoisealta aig inbhich
a tha ann an cunnart bho chron. Leugh sinn claran aig 20 inbheach ann an cunnart
bho chron le slighe taic is dion inbheach a chaidh air adhart gu rannsachadh le
cumhachdan sgrudaidh agus nas fhaide nas sin. Rinn sinn sgrudadh cuideachd air
claran de 20 de na ceud rannsachaidhean, le agus as aonais cleachdadh cumhachdan
sgrudaidh, far nach robh an com-pairteachas air gniomh a bharrachd a ghabhail a
thaobh gniomhachd dion inbheach seach na ciad rannsachaidhean.

Buidhnean focas luchd-obrach — Choinnich sinn ri 25 neach-obrach as na h-Eileanan

Siar gus beachdachadh air leasachaidhean a rinn iad air libhrigeadh priomh phroiseas,
agus ceannardas ro-innleachdail airson taic is dion inbheach. Bha an luchd-obrach a’
gabhail a-steach luchd-obrach loidhne-aghaidh ioma-bhuidhneach, manaidsearan
meadhanach, agus manaidsearan ro-innleachdail.

Thttps://www.careinspectorate.com/images/Adult Support and Protection/New links/1. Definition of a
dult protection_partnership.pdf

Comharran caileachd

Tha na comharran caileachd againn airson nan co-sgrudaidhean sin air larach-lin
Luchd-sgrudaidh a’ Churaim.? Chleachd sinn na h-aon chomharran caileachd ’s a
chaidh a chleachdadh anns an sgrudadh ire 1.

Seo na teirmean abhaisteach a chaidh a chleachdadh
airson sampall nan claran a leugh sin:

Uile - 100%

Cha mhor uile - 80% - 99%

A’ mhor-chuid — 60% - 79%

Beagan a bharrachd air an darna leth - 51% - 59%
Leth - 50%

Beagan nas lugha na an darna leth - 40% - 49%
Cuid - 20% - 39%

Beagan - 1% - 19%

Adhartas

Chaidh raointean priomhachais airson leasachadh a chomharrachadh anns an
sgrudadh ire 1. Gus adhartas a chomharrachadh, tha sinn air comharran saighead
Dearg Orains is Uaine a chleachdadh. Anns a’ bheachdachadh againn tha sinn air
prionnsabalan modail RADAR (Results, Approach, Deployment, Assessment agus
Refinement - Toraidhean, Doigh-obrach, Cleachdadh, Measadh agus Grinneachadh) a
chleachdadh, a chuidich sinn le bhith a’ comharrachadh dé cho éifeachdach ’s a bha
doigh-obrach leasachaidh nan com-pairteachasan. Tha sinn a’ mineachadh na tha sinn
a’ ciallachadh le seo anns an iuchair gu h-iosal.

2https://www.careinspectorate.com/images/Adult Support and Protection/4. Adult support and protec
tion_- quality indicator framework.pdf

Glé bheag de
dh’adhartas

Tha glé bheag de leasachadh air a bhith ann.
Chan eil doigh-obrach a’ chom-pairteachais san
fharsaingeachd a thaobh leasachadh coileanta no
air a cur an gniomh. Tha a chleachdadh is cur an
gniomh cuingealaichte. Chan eil e air
leasachaidhean a leabachadh no tha iad fhathast
aig ire dealbhaidh. Cha bhi e a’ sgaoileadh fios mu
atharrachaidhean gu h-éifeachdach agus chan eil
iad air an tuigsinn gu math le luchd-obrach. Cha
bhi e @’ measadh agus ag ath-sgrudadh
eifeachdas a’ phroiseis leasachaidh aige.

Adhartas gu ire

Fianais gun robh leasachadh ann gu ire. Tha
doigh-obrach a’ chom-pairteachais airson
leasachadh cuibheasach. Tha mar a tha e a’ cur
an gniomh agus a’ cleachdadh nan
leasachaidhean structaraichte. Tha e air
toiseachadh air leasachaidhean a leabachadh ann
an cleachdadh. Bidh e a’ sgaoileadh fios mu
leasachaidhean gu ire, agus tha tuigse reusanta
aig luchd-obrach orra. Chan eil ach beagan
dhoighean aige gus measadh agus ath-sgrudadh a
dheanambh air buaidh agus builean do dh’inbhich a
tha ann an cunnart bho chron. Bidh e a’ measadh
agus a’ déanamh leirmheas air a mhodh-obrach
leasachaidh aige gu cunbhalach.

Adhartas
susbainteach

Leasachadh susbainteach. Tha dodigh-obrach a’
chom-pairteachais airson leasachadh coileanta
agus leabaichte. Tha mar a tha e a’ cur
leasachaidhean an sas air a structaradh agus air a
chur an gniomh gu math, agus tha seo
eifeachdach. Bidh e a’ sgaoileadh fios mu
leasachaidhean gu brioghmhor, agus tha luchd-
obrach gan tuigsinn gu h-iomlan. Tha ceumannan
eifeachdach ann gus buaidh agus builean do
dh’inbhich ann an cunnart bho chron a mheasadh
agus gus ath-sgrudadh a dhéanamh air seo.

Bidh e daonnan a’ measadh is a’ liomhachadh a
mhodh-obrach leasachaidh.

Gearr-chunntas air adhartas a rinneadh ann an Com-pairteachas nan Eilean
Siar

Raointean priomhachais airson leasachadh Adhartas Toraidhean an ath-sgrudaidh air
bho Ire 1 san Damhair 2022 adhartas san Damhair 2024

Cha robh na modhan ioma-bhuidhneach
airson taic is dion inbheach a’ gabhail a-
1. | steach a h-uile taobh de thaic is dion
inbheach no a’ toirt seachad fiosrachadh
mionaideach air na dleastanasan reachdail
agus dion aig gach buidheann.

Rinneadh adhartas susbainteach

Cha robh libhrigeadh priomh phroiseasan
eifeachdach. Tha leasachadh susbainteach
2 | a dhith air sgrudadh, measadh chunnartan
agus stitireadh chunnartan gus taic agus
dion éifeachdach a thoirt do dh’inbhich a
tha ann an cunnart bho chron.

Rinneadh adhartas susbainteach

Bha libhrigeadh agus tar-shealladh air
priomh phrdiseasan an urra ri buidheann
bheag de luchd-obrach cus. Cha robh tar-
shealladh agus leantainneachd
gniomhachais ath-leumach. Dh’tfheumadh
an com-pairteachas slainte is curam
soOisealta deiligeadh ri seo.

Rinneadh adhartas susbainteach

Cha robh inbhich ann an cunnart bho chron
an sas ann an taic agus dion inbheach
gniomhach agus ro-innleachdail gu h-
eifeachdach.

Rinneadh adhartas gu ire

Bha dith aithris is riaghladh ioma-
bhuidhneach aig comataidh dion nan
inbheach agus aig buidheann nan ard-
oifigearan.

Bheireadh leasachadh san raon cleachdaidh
seo taic do libhrigeadh taic is dion inbheach
na b’ éifeachdaiche.

Rinneadh adhartas susbainteach

Feumaidh a h-uile buidheann/com-pairtiche
6. | Piseach a thoirt air mar a tha iad a’ claradh
obair taic is dion inbheach. Bha seo gu
sonraichte fior a thaobh obair shoisealta
mar a’ phriomh bhuidheann.

Rinneadh adhartas susbainteach

y v v ¥ v ¥

Bhathar a’ planadh sgrudadh iomadh-
buidhne gus taic a chumail ri obair

7. | leasachaidh. Bu chdir seo fios-air-ais bho » Rinneadh adhartas susbainteach
inbhich le edlas beatha, luchd-curaim gun

phaigheadh agus luchd-cleachdaidh
loidhne-aghaidh a chur aig cridhe chuisean.
Bu choir toraidhean bhon sgrudadh air
obair shoisealta a chur an gniomh mar

ihr‘lomhachas.

Adhartas air priomh raointean far a bheil leasachadh a dhith
Raon priomhachais airson leasachadh 1

Cha robh na modhan ioma-bhuidhneach airson taic is dion inbheach a’ gabhail a-
steach a h-uile taobh de thaic is dion inbheach no a’ toirt seachad fiosrachadh
mionaideach air na dleastanasan agus ullachaidhean reachdail aig gach buidheann.

As deéidh a’ cho-sgrudaidh air taic is dion inbheach ann an 2023, rinn an com-
pairteachas ath-sgrudadh air na modhan agus stituireadh ioma-bhuidhneach aca a
thaobh taic is dion inbheach. Neartaich an doigh-obrach cho-obrachail seo uallach
coitcheann a h-uile com-pairtiche a tha an sas ann an obair taic is dion inbheach. Bha
na modhan-obrach agus an stiuireadh ath-sgrudaichte air an sgriobhadh gu soilleir, a’
soilleireachadh dleastanasan slainte, poilis, agus obair shoisealta, le claran-ama
soilleir airson nam priomh phrdiseasan. Bha iad sin ceangailte gu dluth ris a’ chod-
cleachdaidh ath-sgrudaichte (2022). Bha na modhan-obrach a’ gabhail a-steach
ceanglaichean dealanach a bha a’ brosnachadh smaoineachadh air cuisean
cudromach, leithid cleachdadh fiosraichte le trauma agus stiuireadh naiseanta airson a
h-uile priomh chom-pairtiche.

A bharrachd air seo, chuir an com-pairteachas siostam claraidh didseatach ur an
gniomh airson obair shoisealta. An cois seo bha sreath de theamplaidean claraidh air
an dealbhadh as ur a tha a réir nam modhan-obrach uraichte. Leasaich seo agus thug
seo taic do luchd-obrach sa chleachdadh laitheil aca.

Dh’aithris luchd-obrach gun robh na h-atharrachaidhean sin a’ toirt taic dhan
chleachdadh aca agus gun robhar a’ cur failte orra. Chum an com-pairteachas suil air
deagh bhuaidh nam modhan-obrach le bhith gan cur air clar-gnothaich comataidh dion
nan inbheach (APC). Chaidh ath-sgrudadh leantainneach a dhéanamh air a’ phlana
leasachaidh aca agus chuir an com-pairteachas atharrachaidhean an gniomh anns na
modhan-obrach gus déanamh cinnteach gun robh iad iomchaidh.

Lorg sinn adhartas susbainteach leis an raoin priomhachais seo airson leasachadh
Dh’uraich an com-pairteachas modhan-obrach taic is dion inbheach agus chuir iad an
gniomh iad. Dhaingnich siostam claraidh didseatach ur agus sreath de theamplaidean
an doigh-obrach, rud a mhol an luchd-obrach. Bha féin-mheasadh a’ chom-pairteachais
fhein fabharach agus cho-dhuin e gun do lean a h-uile priomh chom-pairtiche (slainte,
poileas, agus obair shoisealta) na modhan ioma-bhuidhneach gu h-éifeachdach.
Dh’aithnich sinn an toradh seo san leirmheas againn air adhartas.

Raon priomhachais airson leasachadh 2

Cha robh libhrigeadh priomh phroiseasan eifeachdach. Tha leasachadh susbainteach a
dhith air sgrudadh, measadh chunnartan agus stituireadh chunnartan gus taic agus dion
eifeachdach a thoirt do dh’inbhich a tha ann an cunnart bho chron.

Rannsachaidhean Tusail

As déidh an sgrudaidh mu dheireadh, bha barrachd tar-churan taic is dion inbheach air
a bhith ann. Ged a bha cuideam a bharrachd ann, chleachd agus chlaraich gach
rannsachadh an slat-tomhais tri puingeach. Seall iad cha mhor uile gun robh conaltradh
éifeachdach ann le com-pairtichean agus tar-shealladh ann le luchd-stiuiridh. Rainig
cha mhor a h-uile rannsachadh tusail an ire iomchaidh sa phroiseas taic is dion
inbheach. Chaidh caileachd a’ mhor-chuid de na rannsachaidhean tusail a mheasadh
math no nas fhearr, co-chordail ris @ mheasadh ann an 2023. Chaidh a’ mhor-chuid de
na rannsachaidhean tusail a choileanadh gu luath. Cha deach innse ach do bheagan
inbheach gun robh iad fo umhlachd taic agus dion inbheach. Bha feum air leasachadh
san raon cleachdaidh seo.

Thuirt luchd-obrach gun robh iad a’ faighinn deagh thaic agus gun robh iad a’ tuigsinn
a’ phroiseas rannsachaidh gu math. Chaidh riaghladh agus stitireadh a neartachadh
leis @’ bhuidhinn tar-chuir ioma-bhuidhneach thusail (initial referral group - IRG).
Choinnich com-pairtichean gach seachdain gus ath-sgrudadh a dhéanamh air co-
dhunaidhean, a’ déanamh cinnteach gun robh gach ceist air a mheasadh gu laidir agus
gun do rinneadh an co-dhunadh ceart. Chaidh coinneamhan a chlaradh gu ceart, agus
chaidh co-dhunaidhean a chlaradh gu cunbhalach ann an clar nan inbheach.

Bha modhan-obrach ioma-bhuidhneach ath-sgrudaichte a’ chom-pairteachais air an
deagh dhealbhadh gus deanamh cinnteach gun rachadh rannsachadh a thoiseachadh
gach turas, a’ cleachdadh cumhachdan sgrudaidh far an robh feum air seo. Bha
barrachd cunbhalachd ann an cleachdadh mar thoradh air teamplaidean claraidh
didseatach ura le brodaidhean eigneachail.

Claran-ama

Bha clar-ama anns a h-uile clar agus tha seo ri mholadh. B’ e adhartas mor a bha seo
bhon sgrudadh againn ann an 2023 far nach robh clar-ama ann an clar sam bith. Bhon
uair sin, bha an com-pairteachas air teamplaid cuideachail fa leth a chruthachadh san t-
siostam claraidh didseatach ur.

Tha e math gun deach chaidh an teamplaid seo a chleachdadh bhon tar-chur thusail air
adhart, a’ cruthachadh bunait éifeachdach airson cleachdadh taic is dion inbheach.

Ach, chaidh clar-ama eadar-dhealaichte a chleachdadh airson measadh leantainneach
air cunnart. Bha barrachd obrach a dhith air an teamplaid seo. Bha e ro-chudromach
gum biodh adhbhar gach clar-ama air a shoilleireachadh gus déanamh cinnteach gun
robh adhbhar sonraichte ann airson gach fear, gus deanamh cinnteach nach biodh
dublachadh ann agus gus cuideachadh le déanamh cho-dhunaidhean. Bhathar fhathast
ag obair air na teamplaidean ura, agus bha an com-pairteachas an duil deiligeadh ri

seo. San fharsaingeachd, bha an ire caileachd fhathast lag agus bha e na raon far an
robh barrachd leasachaidh a dhith.

Bha factaran coitcheann ann a thug buaidh air caileachd nan claran-ama. Mar
eisimpleir, ged a bha an teamplaid fa leth airson clar-ama a’ claradh fiosrachadh tar-
chuir a thaobh taic is dion inbheach sa mhor-chuid, bu choir barrachd focais a bhith air
eachdraidh nan draghan a thaobh dion agus a bhith a reir nan tachartasan beatha aig
an inbheach anns gach tar-chur.

Rannsachaidhean

Chaidh rannsachadh a choileanadh airson a h-uile inbheach ann an cunnart bho chron.
Dhearbh cha mhor a h-uile sgrudadh gu h-eéifeachdach gun robh an t-inbheach ann an
cunnart bho chron, le darna neach-obrach daonnan air an cleachdadh a’ gabhail a-
steach luchd-obrach slainte far an robh sin iomchaidh. Sheall claran fianais gu
cunbhalach gun robh obair com-pairteachais éifeachdach ann agus sheall cha mhor na
h-uile clar gun robh tar-shealladh luchd-stiuiridh ann. Gu dearbha, bha caileachd cha
mhor a h-uile sgrudadh math no nas fhearr agus chaidh iad uile air adhart gu co-
labhairtean cuise far an robh seo a dhith. Tha e ri mholadh gur e adhartas mor a tha
seo bhon sgrudadh mu dheireadh ann an 2023 far nach deach a’ chaileachd ach aig
cuid de sgrudaidhean a mheas math no nas fhearr. Bha feartan éigneachail ura
leabaichte ann an doighean-obrach an t-siostaim claraidh a neartaich caileachd, tar-
shealladh an luchd-stiuiridh agus déanamh cho-dhunaidhean ioma-bhuidhneach.

Chaidh a’ mhor-chuid de sgrudaidhean a dheéanamh gu sgiobalta. Ann am beagan
shuidheachaidhean thug da phriomh adhbhar buaidh air claran-ama a’ gabhail a-
steach cothrom air luchd-obrach agus dubhlain cruinn-edlasach a thaobh
libhrigeadh sheirbheisean dion ann an sgirean iomallach agus duthchail.

Measadh chunnartan

Bha measadh cunnairt anns a h-uile clar de dh’inbhich ann an cunnart bho chron.
Chaidh iad cha mhor uile a chumail ann an deagh am agus bha iad a réir
feumalachdan nan inbheach a tha ann an cunnart bho chron.

Bha iad cha mhor uile air fiosrachadh le, agus a’ gabhail a-steach, beachdan chom-
pairtichean ioma-bhuidhneach agus chaidh am measadh math no nas fhearr. Bha
leasachadh mor air tighinn air an raon ro-chudromach seo de dh’obair taic is dion
inbheach. Ann an 2023, cha robh measadh cunnairt ach aig beagan nas lugha na an
darna leth de inbhich ann an cunnart bho chron agus cha deach ach beagan
mheasaidhean cunnairt a mheasadh math no nas fhearr.

Bhon sgrudadh mu dheireadh ann an 2023, chuir an com-pairteachas teamplaid
measadh chunnartan ur an gniomh a tha a’ gabhail a-steach clar-ama. Gus taic a
chumail ris na h-atharrachaidhean, chuir an com-pairteachas tréanadh do luchd-obrach,
buth-obrach taic is dion inbheach agus tréanadh measadh chunnartan an gniomh. Cho-
obraich manaidsearan obrachaidh gu h-éifeachdach le luchd-obrach gus cunnartan a
chomharrachadh agus a riaghladh tron phroiseas measaidh. Thug an da dhdigh-obrach
deagh bhuaidh air na leasachaidhean a chunnaic sinn. Bha misneachd luchd-obrach
ann a bhith a’ laimhseachadh agus a’ claradh chunnartan airson inbhich ann an cunnart
bho chron air fhas. Luathaichidh barrachd obrach air teamplaid clar-ama a’ mheasaidh
cunnairt an t-adhartas seo.

Planaichean diona

Bha plana dion uraichte aig cha mhor a h-uile inbheach a bha ann an cunnart bho
chron. Chomharraich a’ mhor-chuid de phlanaichean dion gu soilleir na bha na com-
pairtichean ioma-bhuidhneach air déanamh, leis a’ chaileachd anns cha mhor a h-uile
fear dhiubh air am measadh math no nas fhearr. Ann an 2023, cha robh ach beagan
chlaran inbheach a’ gabhail a-steach plana dion agus chaidh iad uile a mheas /ag.

Chuir an com-pairteachas teamplaid ur an gniomh airson planaichean dion a bha a’
gabhail a-steach planadh éiginn airson suidheachaidhean éiginn. Bha an teamplaid
soilleir is farsaing, a’ toirt deagh bhrosnachaidhean dhan luchd-obrach, agus a’ chumail
taic ri claradh ceart. Bha an teamplaid seo air a dheagh dhealbh agus bha e a’ dol gu
math leis na doighean-obrach agus an stiuireadh ur. Bha na h-atharrachaidhean sin,
cho math ris an stivireadh ioma-bhuidhneach, air piseach a thoirt air cunbhalachd agus
caileachd nam planaichean dion.

Thug buileachadh an t-siostam claraidh didseatach agus na teamplaidean claraidh
deagh buaidh air pongalachd agus caileachd nam measaidhean cunnairt. Ghabh an
com-pairteachas ris nach robh na beachdan seo daonnan soilleir anns na
teamplaidean seo. Bha iad air runachadh piseach a thoirt air na teamplaidean le bhith
a’ cur a-steach beachdan an inbhich gu soilleir ann an urachaidhean san am ri teachd.

Co-labhairtean cuise

As déidh an sgrudaidh mu dheireadh, bha aireamh nan co-labhairtean cuise a chaidh a
ghairm air fas gu moér. Chaidh cuireadh a thoirt do na h-inbhich uile a bha ann an
cunnart bho chron tighinn chun na cho-labhairt cuise aca agus bha na h-adhbharan
airson neo-lathaireachd air an claradh gu soilleir anns na gearr-chunntasan. Tha seo ri
moladh. Bha lathaireachd riochdairean a chaidh a chur an dreuchd as leth an inbhich
air claradh gu math cuideachd. Bha caileachd cha mhor a h-uile co-labhairt cuise math
no nas fhearr. Chaidh a’ mhor-chuid de cho-labhairtean cuise a chumail a réir
feumalachdan nan inbheach a tha ann an cunnart bho chron. Chomharraich an
sgrudadh adhartais gun deach an suidheachadh aig cha mhor a h-uile inbheach a
leasachadh mar thoradh air taic is dion inbheach. B’ e seo raon eile far an robh
adhartas ann bhon sgrudadh ann an 2023.

Mar thoradh air atharrachadh modh-obrach, bhiodh co-labhairt cuisean daonnan ann
airson a h-uile rannsachadh a rinneadh a’ cleachdadh cumhachdan sgrudaidh. Bha co-
labhairtean cuise laidir agus air an dealbhadh gus deanamh cinnteach gun deach ath-
sgrudadh a dhéanamh air a h-uile co-dhunadh agus cleachdadh ann am féoram co-
dhunaidh ioma-bhuidhneach. Chaidh cuireadh a thoirt do chom-pairtichean slainte agus
poileis daonnan agus mar thoradh air seo tha piseach air tighinn air laithreachd slainte
agus poilis aig co-labhairtean cuise. Thug am proiseas seo piseach air an fhreagairt
choitcheann a thaobh deanamh cho-dhunaidhean, a’ déanamh cinnteach gun robh an t-
inbheach ann an cunnart sabhailte bho chron. A bharrachd air seo, bha a’ cho-labhairt
cuise a’ cuimseachadh air com-pairteachadh an inbhich sa phroiseas. Rinn iad
cinnteach gu cunbhalach gun deach na beachdan aca a ghlacadh, a chlaradh, agus
gun deach beachdachadh orra tron phrdiseas co-dhunaidh.

Bha an com-pairteachas a’ déanamh ath-sgrudadh air an fheart éigneachail a bhiodh &’

cur air doigh co-labhairtean cuise. Bha iad a’ cruinneachadh fianais gus co-dhunadh an
robh eadar-theachd na bu thraithe a’ fagail nach robh feum air a bhith an sas ann an
obair taic is dion inbheach cho fada. Bha an com-pairteachas ag amas air déanamh
cinnteach gum biodh atharrachaidhean a’ brosnachadh deagh chleachdadh agus a’
cothromachadh stiuireadh cunnairt éifeachdach leis an roghainn do dh’inbhich ann an
cunnart cron leis an ire as lugha de chuingealachadh.

Chaidh cha mhor a h-uile co-labhairt ath-sgrudaidh cuise a thaobh taic is dion inbheach
a chumail nuair a bha feum air seo, leudachadh mor bhon sgrudadh ann an 2023.
Chaidh a h-uile co-labhairt ath-sgrudadh cuis a chaidh a ghairm a chumail. Cho-dhuin
cha mhor a h-uile co-labhairt ath-sgrudadh cuise gu h-éifeachdach air gniomhan gus
an t-inbheach a chumail sabhailte.

Lorg sinn adhartas susbainteach leis an raoin priomhachais seo airson leasachadh.
Dhéiligeadh an com-pairteachas gu h-éifeachdach ri priomhachas sgrudadh 2023 gu h-
eifeachdach. Thug doighean-obrach ura agus siostam claraidh didseatach piseach air
tar-sealladh ioma-bhuidhneach Chruthaich mar a bha luchd-obrach a’ cumail ris na
doighean-obrach seo siostam nas éifeachdaiche, nas soilleire agus nas fhreagairtiche
airson a bhith a’ cumail taic ri agus a’ dion inbhich a bh’ ann an cron bho chunnart. Bha
e follaiseach gun robh an da chuid caileachd agus cunbhalachd ann an cleachdadh air
a dhol am feabhas. Tha leasachadh leantainneach ann an caileachd nan claran-ama
na raon a bha an com-pairteachas air a chomharrachadh agus air an robh iad ag obair
gu gniomhach.

Raon priomhachais airson leasachadh 3

Bha libhrigeadh agus tar-shealladh air priomh phroiseasan an urra ri buidheann bheag
de luchd-obrach cus. Cha robh tar-shealladh agus leantainneachd gniomhachais ath-
leumach. Dh’fheumadh an com-pairteachas slainte is curam soisealta déiligeadh ri seo.

Ann an claran nan inbheach a tha ann an cunnart bho chron, chunnaic sinn fianais gun
robh stitireadh riaghlaidh éifeachdach ann anns cha mhor a h-uile clar obair shoisealta
airson nan inbhich a bha ann an cunnart bho chron. Sheall seo gun robh adhartas
susbainteach air a bhith ann bhon sgrudadh mu dheireadh ann an 2023. Chuir
atharrachaidhean éifeachdach a’ chom-pairteachais air teamplaidean claraidh ri ath-
leumachd obrachaidh agus rinn iad cinnteach gum biodh ddigh-obrach nas
cunbhalaiche ann. Chaidh na modhan-obrach agus an stivireadh ioma-bhuidhneach
uraichte a chur an gniomh gu h-iomlan agus bhrosnaich iad co-obrachadh nas treasa
am measg priomh chom-pairtichean.

Thainig na priomh com-pairtichean a tha an sas ann an taic agus dion inbheach ri
chéile gus leasachadh fhaighinn. Neartaich iad an doigh-obrach aca le bhith a
conaltradh agus a’ co-obrachadh na b ’eifeachdaiche ann a bhith ag ath-sgrudadh agus
a’ cur an gniomh nan ddighean-obrach ura. Bha na com-pairtichean uile an sas ann an
co-dheanamh cho-dhunaidhean aig gach ire, a’ déanamh cinnteach gun deach a h-uile
gniomh a choileanadh. Chunnaic sinn fianais air seo ann an rannsachadh, co-
labhairtean cuise agus gniomhan a thaobh planadh dion.

Dh’ath-shuidhich an com-pairteachas dreuchd a’ phriomh oifigeir taic is dion inbheach,
lion e priomh dhreuchd taic dion inbheach a bha ban o chionn fhada agus chur e ri taic
gniomhachais. Neartaich na goireasan ardaichte seo, agus chuir iad ris, a’ chomas aig

réiteachaidhean tar-seallaidh. Chuir na teamplaidean claraidh ura a tha leabaichte san
t-siostam claraidh didseatach casgan agus cothroman riatanach ann a bhrosnaich tar-
shealladh luchd-stiuiridh eifeachdach. Thug seo piseach air claradh agus
sgriobhainnean. Bha stiuireadh air a chleachdadh a dh’aona ghnothach gus
meorachadh air cleachdadh agus chaidh leasachadh leantainneach a bhrosnachadh le
bhith a' cumail coinneamhan taic is dion inbheach gach mios gus beachdachadh air
cuisean a bha a’ tighinn am barr.

As déidh an sgrudaidh mu dheireadh, neartaich an chom-pairteachas coinneamhan
ioma-bhuidhneach seachdaineil anns a bheil na poilis, slainte agus obair shoisealta an
sas. Thug seo piseach air co-obrachadh agus tar-shealladh aig irean tratha de cho-
dhunaidhean. Rinn aon choinneamh, air a stivireadh leis na poilis, ath-sgrudadh air tar-
churan inbheach airson na seachdain sin a bha air tighinn bho dhraghan a nochd san
stor-data eadar-amail airson dhaoine so-leonte (interim vulnerable person database -
iVPD). Dheilig a’ bhuidheann tar-chuir obair shoisealta seachdaineil (IRG) ris na
rannsachaidhean tusail far nach robh feum air gniomh a bharrachd. Rinn an doigh-
obrach cho-obrachail seo cinnteach gum déanadh na priomh chom-pairtichean uile
cinnteach gum biodh co-dhunaidhean iomchaidh agus gun robh an t-aonta mu
dheireadh ann bhon bhuidhinn.

Chaidh na co-dhunaidhean a chlaradh agus a dhearbhadh anns na claran.

Chaidh NHS Eileanan Siar air ath-mhodaileadh gus seirbheis dion phoblach a bhith
aca. Tha seo na phuing inntrigidh shingilte do luchd-obrach slainte gus taic is stitireadh
fhaighinn a thaobh taic is dion inbheach. Thug na prdiseasan agus modhan-obrach
ioma-bhuidhneach ura deagh bhuaidh air mar a bha an t-seirbheis a’ stitireadh obair
taic is dion inbheach. Thug na h-atharrachaidhean sin piseach air mar a bhathar a’
riaghladh obair taic is dion inbheach.

Bha piseach air thighinn air misneachd an luchd-obrach ann an doigh-obrach a’ chom-
pairteachais a thaobh obair taic is dion inbheach bhon sgrudadh mu dheireadh. Thuirt
luchd-obrach gun robh manaidsearan furasta bruidhinn riutha, taiceil, agus
ruigsinneach, le dodigh-obrach mheasgaichte a thaobh obair oifise agus obair
dhidseatach a’ déanamh cinnteach gun robh taic gu ledr ann dhan luchd-obrach air fad
ann an sgirean iomallach agus duthchail.

Lorg sinn adhartas susbainteach leis an raoin priomhachais seo airson leasachadh.
Rinn ceannardan ro-innleachdail ath-chuimseachadh gu h-éifeachdach agus bha
comas a bharrachd air ceannardan agus chaidh dleastanasan a sgaoileadh ann an
doigh nas cothromaiche thar an luchd-stiuiridh uile. Bhrosnaich tar-sealladh luchd-
stiviridh nas fhearr doigh-obrach cho-roinnte a thaobh co-dhunaidhean. Chaidh
foraman ioma-bhuidhneach laidir a neartachadh gus taic a thoirt do luchd-obrach agus
gus déanamh cinnteach gum biodh libhrigeadh seirbheis cunbhalach ann. Bha
programan treanaidh a’ cumail taic ris an atharrachadh, agus bha sgioba subailte an
sas gus grunn dhleastanasan agus ullachaidhean a chomhdach air bunait ‘mar a
dh’fheumar’.

Raon priomhachais airson leasachadh 4

Bha inbhich ann an cunnart bho chron an sas ann an taic agus dion inbheach
gniomhach agus ro-innleachdail gu neo-éifeachdach.

Chaidh modhan-obrach agus teamplaidean ura a dhealbh agus a chur an gniomh gus
déanamh cinnteach gun deach co-chomhairle a chumail ri inbhich a bha ann an cunnart
bho chron tron t-slighe air fad aca. Chruthaich seo deagh chothroman do dh’inbhich
com-pairteachadh ann am prodiseasan co-dhunaidh agus rinn e cinnteach gun robhar a’
cluinntinn nan guthan aca agus a’ cur luach annta. Gu brosnachail, bha e éigneachail
gum biodh tairgse air tagradh airson gach inbheach san teamplaid airson
rannsachaidhean.

Ann an 2023, sheall beagan a bharrachd air an darna leth de chlaran aig inbhich a bha
ann an cunnart bho chron fianais gun robh daoine a’ faighinn taic tron t-slighe dion
inbheach aca, le direach cuid den taic seo air a mheasadh math no nas fhearr. Ann an
2024, bha cha mhor a h-uile clar a’ sealltainn gun robh taic mhath no taic nas fhearr
ann. A bharrachd air seo, bha adhartas follaiseach ann an sabhailteachd agus dion
inbhich ann an cunnart bho chron anns cha mhor a h-uile clar a chaidh a leughadh san
sgrudadh adhartais

Bha beachdan fabharach aig an da chuid luchd-obrach agus seirbheisean tagraidh
mun ire conaltraidh le inbhich agus leis an taic a chaidh a thoirt seachad. Thug luchd-
obrach fa-near gun robh atharrachadh cultarach cudromach air a bhith anns an doigh-
obrach com-pairteachais a thaobh a bhith a’ sireadh eolas beatha air taic is dion
inbheach bhon sgrudadh mu dheireadh.

Bha an com-pairteachas air ceisteachan a thoirt a-steach o chionn ghoirid airson
inbhich ann an cunnart bho cron le eodlas beatha. Chaidh seo a chleachdadh gus ath-
sgrudadh agus leasachadh a dhéanamh air na modhan obrachaidh agus an stiuireadh
aca. Bha iad an duil seo a chleachdadh barrachd agus gus aithris a dhéanamh da uair
sa bhliadhna do chomataidh dion nan inbheach. Bha an iomairt seo ur agus cha deach
a leabachadh gu tur fhathast.

As deéidh an sgrudaidh mu dheireadh, chaidh neach-gairm neo-eisimeileach ur fhastadh
air comataidh dion nan inbheach (APC). Dh’aithnich an da chuid an seann neach-gairm
agus an luchd-gairm neo-eisimeileach ur aig comataidh dion nan inbheach na dubhlain
a bhith a’ ceangal beachdan inbhich ri atharrachadh ro-innleachdail agus gniomhachd
leasachaidh nas fharsainge ann an dion is leasachadh inbheach. Bha com-
pairteachadh inbhich le edlas beatha doirbh a choileanadh ann an obair APC mar
thoradh air dubhlain a thaobh priobhaideachd agus ceistean co-cheangailte ri
duthchalachd.

Bha riochdaire air Comataidh Dion nan Inbheach bhon fhéram curam coimhearsnachd
gus déanamh cinnteach gum biodh guthan coimhearsnachd air an cluinntinn.
Dh’fheumadh iad a bhith nas soilleire agus gu sonraichte a bhith a’ gabhail a-steach
guth edlas beatha an luchd-curaim ann an taic is dion inbheach. Bha beachd gu math
fabharach aig a’ chom-pairteachas mun cheangal uraichte le seirbheis tagraidh neo-
eisimeileach, a dh’amalaich iad gus taic a chumail ri, agus gus leasachadh a thoirt air
proiseasan fios-air-ais do dh’inbhich.

Uile gu leir, bha an com-pairteachas dealasach a thaobh a bhith ag ardachadh
iomhaigh taic agus dion inbheach sa choimhearsnachd. Bha iad ag aithneachadh iad
gun robh feum air ro-innleachdan eile gus déanamh cinnteach gum biodh buaidh aig
iomairtean air co-dhunaidhean ro-innleachdail. Seall seo cho cudromach ’s a tha e
dhaibh cumail orra ag urachadh na doigh-obrach aca agus gus doighean a bharrachd a

shireadh gus na léirsinnean ro-chudromach sin a thoirt a-steach gu h-éifeachdach.

Lorg sinn adhartas gu ire san raon priomhachais seo airson leasachadh Gu h-
obrachail, bha an com-pairteachas air adhartas a dhéanamh ann a bhith a' sireadh
bheachdan aig inbhich le edlas beatha agus a' gabhail fios air ais le bhith a' toirt a-
steach ceisteachan a bha air a dheagh dhealbhadh. Chruinnich seo beachdan inbhich
a bha ann an cunnart bho chron gu h-éifeachdach, agus rinn e cinnteach gun deach an
guthan a chluinntinn agus gun deach beachdachadh orra tron phroiseas. Bha com-
pairteachadh ro-innleachdail agus fios-air-ais aig ire thrath agus bha feum air barrachd
obair leasachaidh. A dh’aindeoin nan dubhlan bha an com-pairteachas gu mor airson a
bhith a’ cruthachadh chothroman airson inbhich a bhith an sas ann an co-dhunaidhean
ro-innleachdail.

Raon priomhachais airson leasachadh 5

Bha dith aithris is riaghladh ioma-bhuidhneach aig comataidh dion nan inbheach agus
aig buidheann nan ard-oifigearan. Bheireadh leasachadh san raon cleachdaidh seo taic
do libhrigeadh taic is dion inbheach na éifeachdaiche.

As deéidh sgrudadh 2023, ghabh an com-pairteachas ceumannan gus cur ri co-
obrachadh ioma-bhuidhneach agus gus am fréam riaghlaidh aca a neartachadh. Ged a
bha droch ionnsaigh saidhbear ann, bha deagh fhreagairt aca agus dh’uraich iad na
doighean obrach a tha riatanach gus seirbheisean taic is dion inbheach a thoirt
seachad. Thug iad priomhachas do ghoireasan taic is dion inbheach a bharrachd air
gniomhan leasachaidh. Nuair a bha dail air a bhith a’ lionadh obraichean, ghabh
manaidsearan ro-innleachdail ri dleastanasan a bharrachd, agus chuir iad priomhachas
air adhartas air a’ phlana taic is dion inbheach.

Neartaich buidheann nan ard-oifigearan (COG) agus comataidh dion nan inbheach
(APC) an doigh-obrach aca le bhith a’ coimhead a-rithist air na cumhachan iomraidh
agus ballrachd aca gus déanamh cinnteach gum biodh riochdachadh ioma-
bhuidhneach iomchaidh ann. Chaidh claran laithreachd a chur an gniomh gus suil a
chumail air com-pairteachadh. Chuir na ceumannan sin ri co-obrachadh, déanamh cho-
dhunaidhean agus ceumannan riaghlaidh san fharsaingeachd. Leis gun robh ire de
riochdachadh sa chumantas aig COG agus APC bha seo a’ cuideachadh gus claran-
gnothaich tar-ghearrach a chruthachadh agus airson conaltradh nas fhearr eadar
priomh bhuidhnean taic is dion inbheach.

Dh’aontaich buidheann nan ard-oifigearan teamplaid aithris fhoirmeil bho chionn ghoirid
le structar ur a neartaich mar a tha iad a’ toirt seachad fianais air sgrudadh. Bha an
neach-gairm neo-eisimeileach ur-fhastaichte air a’ chomataidh dion inbheach
cuideachd mar chathraiche neo-eisimeileach air comataidh dion na cloinne (CPC).
Choinnich am priomh oifigear obair shoisealta agus ceannardan seirbheis gach mios
agus thug iad fios-air-ais dhan COG.

Chuir an APC ri tricead nan coinneamhan gus suil a chumail air @’ phlana leasachaidh
aca agus gus deiligeadh ri cuisean nas luaithe. Mar thoradh air sin, thainig piseach air
ionnsachadh is leasachadh agus air fo-bhuidhnean barantachaidh caileachd nan
inbheach. Bha riochdachadh ioma-bhuidhneach aig gach te, cumhachan iomraidh agus
structar choinneamhan ath-sgrudaichte, gus déanamh cinnteach gu bheil builean
cuimsichte agus buannachdail. Chaidh mion-sgrudadh data nas fhearr a chruthachadh

tron sgrudadh ioma-bhuidhneach a rinneadh o chionn ghoirid. Dhearbhaich seo gun
robh modhan-obrach ura gan cleachdadh gu math agus gun robhar a' cumail inbhich
ann an cunnart bho chron sabhailte san fharsaingeachd. Dhaingnich na toraidhean
eifeachdas nan ro-innleachdan a bha an gniomh agus bha iad cuideachd &’
comharrachadh raointean leasachaidh eile, agus chaidh na toraidhean seo a cho-roinn
leis an APC agus COG,

Bha com-pairtichean slainte an sas nas gniomhaiche anns gach taobh de dh'obair taic
is dion inbheach. Bha an aithisg bhliadhnail air dion a’ phobaill ceangailte ri fream
cunntachalachd is barantas dion poblach an NHS. Bha e follaiseach gun robh
riochdachadh aig slainte agus aig a’ poileas anns gach taobh den obair taic is dion
inbheach.

As déidh an sgrudaidh mu dheireadh, bha an com-pairteachas air siostam claraidh ur a
chur an gniomh, a thug piseach air phongalachd data agus structaran aithris. Thug an
leasachadh seo piseach air aithriseadh, déanamh cho-dhunaidhean agus tar-shealladh
ro-innleachdail airson inbhich a th’ ann an cunnart bho chron.

Lorg sinn adhartas susbainteach leis an raoin priomhachais seo airson leasachadh A
dh’aindeoin droch ionnsaigh saidhbear, shoirbhich leis a’ chom-pairteachas structar
comataidh dion inbheach agus fo-chomataidh uraichte a chur an gniomh. Neartaich
seo riaghladh agus obair ioma-bhuidhneach. Bha an structar ceangailte gu math ri
raointean eile de dh'obair dion a' phobaill. Bha pongalachd nan aithisgean air fas nas
fhearr, agus bha iad gan cleachdadh gu h-éifeachdach gus atharrachadh luath agus
obair leasachaidh a thoirt air adhart.

Raon priomhachais airson leasachadh 6

Feumaidh a h-uile buidheann/com-pairtiche piseach a thoirt air mar a tha iad a’ claradh
aca obair taic is dion inbheach. Bha seo gu sonraichte fior a thaobh obair shoisealta
mar a’ phriomh bhuidheann.

Bha caileachd a’ chlaraidh a thaobh claran inbheach air leasachadh gu susbainteach
agus tha seo ri mholadh. Ann an 2023, cha robhar a’ cumail suas caileachd an
fhiosrachaidh a chaidh a chlaradh gu ledér Anns an ath-sgrudadh againn air adhartas
fhuair sinn a-mach gun robh caileachd an fhiosrachaidh a chaidh a chlaradh math no
nas fhearr airson cha mhor a h-uile clar. A-rithist ann an 2023, bha an tar-shealladh
luchd-stiuiridh ann ann am beagan nas lugha na an darna leth de chlaran inbheach.
Ann an 2024 bha tar-shealladh luchd-stiuiridh follaiseach anns cha mhor a h-uile clar,
le notaichean stiuiridh agus dearbhaidhean caileachd air feadh nan sgriobhainnean a’
sealltainn gun robh sgrudadh mionaideach ann. Bha an comas gus co-dhunaidhean a
leantainn gu ceart a’ cleachdadh fiosrachadh a chaidh a chlaradh san t-siostam obair
shoisealta air a thighinn air adhart gu susbainteach.

Bha e soilleir gun do chuir tar-shealladh luchd-stitiridh ri caileachd iomlan nan claran obair
shoisealta.

Ann an 2023, chuir proifeiseantaich slainte ri builean nas fhearr ann an nas lugha na an
darna leth de na claran. Ann an 2024, bha an obair aca air cur ri builean nas fhearr
anns cha mhor a h-uile clar. Thainig piseach susbainteach cuideachd air caileachd
agus cunbhalachd chlaran slainte nan inbheach. Chaidh caileachd claradh obair taic is

dion inbheach a mheasadh math no nas fhearr anns a’ mhor-chuid de chlaran ann an
2023, agus cha mhor a h-uile clar ann an 2024. Chaidh co-roinn fiosrachaidh agus co-
obrachadh ann an claran slainte a mheasadh math no nas fhearr ann am beagan nas
lugha na an darna leth de na claran inbheach, agus anns cha mhor a h-uile clar ann an
2024.

Bha caileachd an fthiosrachaidh a chaidh a chlaradh anns cha mhor a h-uile clar poilis
air a mheas math no nas fhearr, le claran uile a’ phoilis a’ claradh miannan is
faireachdainnean an inbhich. Eadar 2023 agus an t-ath ath-sgrudadh againn air
adhartas bha caileachd claran a’ phoilis ard. Bha cha mhor a h-uile clar a’ dearbhadh
gun robh tar-shealladh luchd-stitiridh ann agus chaidh am measadh math no nas
fhearr. Chaidh cha mhor a h-uile dragh mu dhion inbheach a cho-roinn gu luath. Bha
feum air leasachadh air caileachd ann an claradh ghniomhan nan oifigearan ann an
hub nan draghan. Ann an 2023, chaidh cha mhor a h-uile clar a mheas math no nas
fhearr, ach ro 2024, thuit a’ chaileachd seo gu beagan nas lugha na an darna leth de
chlaran a’ phoilis.

Uile gu leir, air feadh nam buidhnean com-pairteachais bha claran inbheach na bu
mhionaidiche agus na bu choileanta na bha iad aig am an sgrudaidh ann an 2023. Bha
soilleireachd nas fhearr ann agus mar thoradh air seo bha e na b’ fhasa an t-adhbhar
airson co-dhunaidhean a thuigsinn. Rinn an siostam claraidh obair shoisealta
didseatach ur cinnteach gum biodh cur a-steach, storadh agus lorg data na b’ fhearr
ann, a’ toirt cothrom do luchd-obrach claran nas pongaile a chumail. Chuir seiseanan
stitiridh cunbhalach ri caileachd agus cunbhalachd chleachdaidhean claraidh. Thug an
com-pairteachas suil air sampall air thuaiream de chlaran aig inbhich agus dh’aithris iad
mu bhith a’ neartachadh tar-shealladh le luchd-stiuiridh.

Lorg sinn adhartas susbainteach leis an raoin priomhachais seo airson leasachadh.
Chuir iomairtean a’ chom-pairteachais ri caileachd claraidh agus stéidhich iad seo
doigh-obrach aonaichte a thaobh taic is dion inbheach. Chuir iad programan tréanaidh
eifeachdach an gniomh do luchd-obrach; teamplaidean agus modhan claraidh
stanndardach; agus thug iad a-steach gniomhachd sgrudaidh ioma-bhuidhneach. Chuir
na ceumannan sin gu susbainteach ri caileachd a’ chlaraidh agus chruthaich iad
proiseas claraidh nas cunbhalaiche.

Raon priomhachais airson leasachadh 7

Bhathar a’ planadh sgrudadh ioma-bhuidhneach gus taic a chumail ri obair
leasachaidh. Bu choir seo fios-air-ais bho inbhich le edlas beatha, luchd-curaim gun
phaigheadh agus luchd-cleachdaidh loidhne-aghaidh a chur aig cridhe chuisean. Bu
choir toraidhean bhon sgrudadh air obair shoisealta a chur an gniomh mar
phriomhachas.

Chruthaich agus dh’uraich an com-pairteachas am plana leasachaidh taic is dion
inbheach gu cunbhalach gus deiligeadh ris na raointean leasachaidh air fad a chaidh a
chomharrachadh. Rinn neach-gairm neo-eisimeileach comataidh dion nan inbheach
(APC) a chaidh fhastadh o chionn ghoirid ath-sgrudadh air ballrachd nam fo-
bhuidhnean agus am priomhachasan. Chuir an fho-bhuidheann barantais caileachd
ioma-bhuidhneach air doigh agus rinn i sgrudadh ioma-bhuidhneach air a h-uile priomh
phroiseas taic is dion inbheach gus taic a thoirt dhan obair leasachaidh aca.

Anns an sgioba bha riochdairean bho obair shoisealta, slainte, am poileas, agus
riochdaire bhon taobh a-muigh bho chom-pairteachas eile faisg air laimh. Bha léirsinn
neo-eisimeileach agus ire a bharrachd de sgrudadh ann mar thoradh air caraid sgrudail
bhon taobh a-muigh a bhith an sas ann. Chuir an doigh-obrach laidir seo ri bhith &’
cruthachadh cultar ionnsachaidh agus leasachaidh co-roinnte.

Rinn an com-pairteachas suirbhidh luchd-obrach airson taic is dion inbheach sa
Ghearran 2024. Bha seo a’ gabhail a-steach oifigearan comhairle, luchd-measaidh
curam soisealta agus luchd-taic gniomhachais. Sheall na co-dhunaidhean gun tug na
modhan-obrach, na proiseasan agus na fréaman ura barrachd soilleireachd agus
stivireadh seachad ann a bhith a’ solarachadh gniomhachd dion inbheach. Bha aonta
farsaing am measg an luchd-obrach gun robh na h-atharrachaidhean sin air an cuid
chleachdaidh a thoirt air adhart, a’ fagail gun robhar a’ déiligeadh ri barrachd draghan
fo thaic is dion inbheach. Bha an leasachadh seo follaiseach gu soilleir bho bhith a’
leughadh nan claran.

Dh’fheuch an com-pairteachas ri dotairean-teaghlaich a thoirt a-steach sa chuis tro
cheisteachan, ach cha do shoirbhich leotha. Chaidh leantainn air a seo aig coinneamh
APC, far an do rinn iad ath-sgrudadh air gniomhan gus aite nan dotairean teaghlaich
ann an taic is dion inbheach a chomharrachadh, agus phlanaich iad obair leasachaidh
san am ri teachd gus conaltradh nas fhearr a bhrosnachadh.

Anns a’ Mhart 2024, chaidh suirbhidh luchd-cleachdaidh seirbheis a dhealbhadh agus a
chur a-mach gu inbhich a bha a’ cleachdadh seirbheisean taic agus dion inbheach
eadar an Damhair 2023 agus 2024. Rinneadh seo gus an t-edlas beatha aca a
ghlacadh as déidh buileachadh nan ddighean-obrach ura. Dh’fhiosraich na co-
dhunaidhean obair leasachaidh a’ chom-pairteachais.

Rinn an com-pairteachas sgrudadh ioma-bhuidhneach san Ogmhios 2024 gus
sgrudadh a dhéanamh air @’ phrodiseas taic is dion inbheach a chaidh a stéidheachadh
leis na modhan ura a chaidh a thoirt a-steach san Ogmbhios 2023. Bha seo a’ gabhail a-
steach na claran aig 17 inbhich ann an cunnart bho chron agus bha e a’ coimhead air a

h-uile priomh phroiseas. Chaidh na co-dhunaidhean a cho-roinn le priomh chom-
pairtichean gus na cleachdaidhean aca fhein ath-sgrudadh agus a leasachadh. Rinn an
doigh-obrach cho-obrachail seo cinnteach gun do chuir gach com-pairtiche gu
gniomhach ri bhith ag ardachadh an taic agus ceumannan dion do dh’inbhich.

Lorg sinn adhartas susbainteach leis an raoin priomhachais seo airson leasachadh.
Tha an riaghladh agus barantas caileachd leabaichte anns an doigh-obrach ioma-
bhuidhneach airson fein-mheasadh a th' aig priomh chom-pairtichean. Chomharraich
an doigh-obrach triantanachaidh seo leasachaidhean a bha a réir toraidhean an ath-
sgrudaidh air adhartas. Mar thoradh air an dealas a thaobh leasachadh leantainneach
agus co-obrachadh am measg priomh chom-pairtichean, thainig builean nas treasa
agus nas earbsaiche ann an taic is dion inbheach.

Gearr-chunntas air adhartas

Adhartas le priomh phrdiseasan a’ gabhail a-steach na chaidh fhaighinn a-mach, le raocintean
priomhachais airson leasachadh.

As déidh sgrudadh 2023, chuir priomh chom-pairtichean atharrachaidhean riatanach an
gniomh gu h-éifeachdach ann am modhan-obrach agus claradh. A dh’aindeoin droch
ionnsaigh saidhbear, barrachd obair ri dhéanamh agus goireasan luchd-obrach
cuibhrichte, thug an com-pairteachas piseach air caileachd agus cunbhalachd nam
priomh phroiseasan uile mar a chaidh a chomharrachadh ann an sgrudadh 2023. Rinn
an com-pairteachas deagh stiuireadh air na dubhlain obrachaidh agus thug iad air
adhart priomh ghniomhan leasachaidh agus tha seo ri mholadh.

Ghabh an com-pairteachas ri ddoigh-obrach ioma-bhuidhneach a thaobh leasachadh, &’
toirt priomhachas do ghniomhan, agus ghoireasan. Nam measg bha siostam claraidh
didseatach ur a bha a’ leabachadh teamplaidean air an deagh dhealbhadh a tha a reir
modhan-obrach agus stitireadh uraichte. Sheall luchd-obrach gun robh tuigse laidir aca
air na reiteachaidhean taic is dion inbheach ura seo, agus chaidh taic a chumail ri seo
le cultar ionnsachaidh. Chaidh priomhachas a chur air treanadh luchd-obrach agus
chuir seo ri misneachd.

Chuir an dodigh-obrach aonaichte aig slainte, poilis agus obair shoisealta le bhith a’ co-
ordanachadh an cuid oidhirpean ri riaghladh agus tar-shealladh luchd-stiuiridh gus
déanamh cinnteach gun robh inbheach ann an cunnart bho chron sabhailte agus chuir
e ri an sunnd. Chuir seo gu mor ri ath-leumachd agus bhrosnaich e leasachaidhean
susbainteach agus builean nas fhearr do dh’inbhich ann an cunnart bho chron.
Dh’adhbhraich an ddigh-obrach cho-obrachail seo builean nas fhearr agus rinn e
cinnteach gu bheilear a’ coileanadh nam feumalachdan ann an doigh nas coileanta.

Adhartas le ceannardas ro-innleachdail a’ gabhail a-steach na chaidh fhaighinn a-mach, le
raointean priomhachais airson leasachadh.

As déidh sgrudadh 2023, thainig piseach air ceannardas ro-innleachdail airson taic is
dion inbheach san fharsaingeachd. Neartaich ceannardan ro-innleachdail an ceangal
agus an co-thaobhadh aca ri taic is dion inbheach, a’ co-roinn amasan coitcheann agus
a’ brosnachadh cultar féin-leasachaidh. Rinn iad adhartas susbainteach ann a bhith ag
ardachadh caileachd chleachdaidhean taic is dion inbheach, fit ’s aig amannan
dubhlanach.

Fhuair stitirichean ro-innleachdail tuigse na bu shoilleire air coileanadh a thaobh dion
inbheach tro bhith a’ cruinneachadh data pongail, a chur dhunaidhean nas fhearr an
comas. Thug fastaidhean ura do dhreuchdan stiuiridh, a’ gabhail a-steach neach-gairm,
dreuchdan stiuiridh focas as ur air dleastanasan luchd-stiuiridh. Chaidh ath-sgrudadh a
dhéanambh air comataidh dion nan inbheach, agus dh’fhas buidheann nan ard-
oifigearan na b’ eadar-cheangailte, a’ toirt seachad tar-shealladh nas fhearr tro
chothroman sgrudaidh is meodrachaidh laidir.

Bha an com-pairteachas air piseach a thoirt air fios-air-ais bho inbhich le eolas beatha
ann an cuisean co-cheangailte ri com-pairteachadh agus déanamh cho-dhunaidhean.
Dh'fheumadh an com-pairteachas neartachadh a dhéanamh air mar a bha seo ceangailte
ri obair an APC agus ri atharrachadh ro-innleachdail agus gniomhachd leasachaidh. A
dh’aindeoin dubhlain tha iad lan dhealasach mu bhith ag ardachadh nan guthan le edlas
beatha.

A’ cleachdadh sgrudaidhean agus modhan féin-luachaidh, ghlac stiuirichean data
coileanaidh de bheachdan mu edlas beatha agus luchd-obrach, a chur leasachaidhean
air adhart. Bha na h-oidhirpean sin ro-chudromach ann a bhith ag aithneachadh gun d’
rinneadh adhartas susbainteach agus gun robh feum air obair leantainneach.
Dhealbhaich stiuirichean ro-innleachdail seiseanan leasachaidh a bharrachd gus slighe
an adhartais leantainnich ann an cleachdaidhean taic is dion inbheach a chumail suas.

Na h-ath cheuman

Cumaidh an neach-sgrudaidh ceangail aig Luchd-sgrudaidh a’ Churaim le bhith a’ com-
pairteachadh leis a’ chom-pairteachas agus gus na cothroman leasachaidh a tha san
amharc a chomasachadh. Bu choir dhan chom-pairteachas leantainn air adhart leis an
adhartas aca le bhith a’ cleachdadh fream leasachadh caileachd airson taic agus dion
inbheach gus féin-mheasadh agus leasachadh san am ri teachd a stiuireadh. Tha sinn
air na toraidhean uile bho bhith a' leughadh nan claran a cho-roinn leis a’ chom-
pairteachas gus obair leasachaidh san am ri teachd fhiosrachadh. Bu choir dhan chom-
pairteachas deanamh cinnteach gum bi riochdachadh air clar-ama na buidhne
buileachaidh naiseanta iomchaidh agus gum bi edlas beatha air a riochdachadh gus am
bi e an sas anns na cothroman ionnsachaidh a thaobh cleachdadh a gheibhear tro na
foraman sin. Cumaidh seo taic ri leasachaidhean anns na raointean cleachdaidh a
chaidh ainmeachadh.

